
Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.
 

PROFESOR MADYA DR. SAUNAH ZAINON
Menjalankan Fungsi Rektor
UiTM Cawangan Johor

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.



Assalamualaikum warahmatullahi wabarakatuh dan Salam Sejahtera,

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.
Sekian, terima kasih.

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta
penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai
karya, kreatif, laporan aktiviti dan isu semasa yang berkaitan  

 bentuk penulisan merangkumi
dengan warga akademia.

EDITOR JABATAN UNDANG-UNDANG 
Norintan Wahab 

Zuramaznum Sainan

EDITOR FAKULTI PENGURUSAN DAN PERNIAGAAN 

APLIKASI ’CO-DRIVER’ UNTUK PEMANDUAN
YANG SELAMAT

Hairol Anuar Haron, Zulfairul Zakariah, Mohd Fairuz Bachok

Kemalangan jalan raya merupakan antara penyebab utama kematian         di

Malaysia. Setiap tahun menunjukkan peningkatan kes kemalangan. Peningkatan

ini disebabkan oleh peningkatan kenderaan yang berada di jalan raya yang turut

memperingkatkan risiko kemalangan. Apabila berlaku kemalangan jalan raya,

ianya bukan sahaja akan mengakibatkan kenderaan mengalami kerosakan,

infrastruktur jalan musnah dan kerugian wang ringgit tetapi juga mendatangkan

kecederaan serta kehilangan nyawa. Antara puncanya adalah faktor pemandu

iaitu sikap pemandu, kecuaian dan melanggar peraturan; faktor kenderaan iaitu

penyelenggaraan buruk; faktor jalan raya iaitu keadaan jalan dan kurang

penyelenggaraan; faktor cuaca iaitu cuaca buruk dan faktor lain iaitu

penguatkuasaan undang-undang yang lemah.

Menyedari kesan buruk akibat kemalangan jalan raya, sekumpulan pensyarah

telah mengambil inisiatif membangunkan satu aplikasi untuk pemanduan yang

selamat. Aplikasi ‘Co-Driver’ adalah aplikasi yang dikawal oleh penumpang untuk

memantau risiko kemalangan sepanjang perjalanan supaya dapat dimaklumkan

kepada pemandu bagi pemanduan yang selamat. Pembangunan aplikasi ini

memfokuskan kepada penurunan risiko kemalangan yang berpunca dari faktor

pemandu, jalan raya dan cuaca. Aplikasi ini turut diintegrasikan dengan kamera

dan lampu amaran. Terdapat dua skrin utama aplikasi iaitu skrin pemantauan

risiko kemalangan di mana di skrin ini menunjukkan risiko berlakunya

kemalangan seperti titik kemalangan, kabus, tanah runtuh, gelinciran dan haiwan

melintas. Manakala, skrin kedua adalah untuk aduan yang berkaitan dengan

gangguan di jalan seperti lubang jalan, tiada lampu, bangkai haiwan, halangan

dan sebagainya kepada pihak berkuasa.  

Apabila memulakan perjalanan, penumpang (pembantu pemandu) perlu membuat

dua skrin terpisah pada skrin gajet di mana skrin pertama adalah skrin amaran

aplikasi ‘Co-driver’ dan skrin kedua untuk paparan rakaman empat kamera yang

dipasang untuk melihat titik buta pemandu. Jika di skrin amaran menunjukkan

terdapat risiko kemalangan, pembantu pemandu perlu menekan butang untuk

menghidupkan lampu merah sehingga tiada lagi risiko kemalangan. Jika terdapat

kenderaan yang terlalu hampir dengan kenderaan atau pemandu terlelap, maka

pembantu pemandu perlu menghidupkan lampu jingga. Bagi skrin aduan, jika ada

gangguan di jalan, pembantu pemandu hanya perlu menangkap gambar dan

memilih jenis gangguan sahaja sebelum menghantar ke pihak berkuasa.   

Pada masa kini, pemakluman amaran melalui lampu amaran kepada pemandu

adalah bergantung sepenuhnya kepada penilaian risiko oleh pembantu pemandu.

Namun begitu, pada masa hadapan, aplikasi ini akan dikuasakan dengan

kecerdasan buatan (AI) untuk membuat keputusan amaran supaya pemandu dapat

memandu dengan selamat walaupun tanpa pembantu pemandu. 

595


